А.А.Даржайның «Таптыг кирип көр,дуңмам»деп чечен чугаазында проблемниг айтырыглар...
Бодунуң чонунуң ,төрээн чуртунуң эрткен төөгузүн  болгаш келир  үеде амыдыралын сонуургап,ону хандыр билип ап чоруурун бодап чоруур чогаалчы -Александр Александрович Даржай дизе чазыг чок.Мен чагаалчының шүлүктерин болгаш чогаалдарын номчуурунга ынак мен.Ооң «Четкер четкизи»деп номун аажок сонуургап номчудум.

Ол номда чечен чугааларның,шиилериниң  аразындан «Таптыг кирип көр,дуңмам..»деп чогаалы мени доктаадыпты.Ооң кол маадырлары хооркүүскомнуң даргазы биле Түлүш Дөтпей-оол хөй ажы-төлдуг,аарыг адалыг  маадыр.Дөтпей-оол октатынып калган,аза ораны ышкаш ыяш бараактарда чурттап турар.Ол амгы бистиң үеде чон ышкаш бажың оочурунда турар.Чогаалда үе -биле бистиң амгы үевисти деңнеп көөрүмге,көңгүс ылгал чок,шуут дөмей деп боданып олурдум.Чечен чугаада чүгле бажың проблемазы эвес,дарга дужаалдыг кижилерниң боттарын алдынып турары боду.Ол үениң даргалары -биле бистиң үениң даргаларывыс канчаар дөмейлежип турарыл ? Мээң бодалым-биле алырга,дарга кижи чоннуң бүзүрелин чаалап алган,эң-не улуг харыысалгада,кайда чүү болуп турарын хынап көөр,чонунуң амыдыралын хайгаараар,кол чүүл-келир үе,чоннуң амыдыралы,чурттуң сайзыралы -бо бүгүнү күүседир ужурлуг.А чогаалда дарганы автор хоптак сеткилидиг,бодун боданыр,алыр-чиирин утпас,ооң-биле чурттап,амыдырап олурар кылдыр көргүскен. Амгы үеде даргаларывыс ындыг бе?Азы кандыгыл ? Бо айтырыгга харыы хөй деп бодаар мен.Чүге дээрге кижи кижи дөмей болбас болгай.Чон  эргелиг кижилерни караан шийип алгаш соңгувас болгай.Ындыг-даа болза «Тоткан ыт ээзин ээрер» дээнзиг бөдүүн,ак сеткилдиг кижилер безин даргалай бергеш,эки чүүлдерин ажырып чипкеш,хая көрүнмейн баар таварылгаларны амыдырал бадыткап турар. Бо чогаалда дарга Дөтпей-оолга аксы-сөзүн каш-даа катап  аазаашкыннарны кылган.Ынчалза-даа сураг….Оон бир катап кудумчуга таваржы бергеш: «Таптыг кирип көр,дуңмам»-дээрге аңаа дыка хоранныг болган .Ол хап-савалыг,чаннып-чашпыыр бе? Бистиң үеде мындыг таварылгалар дыка хөй .Каяа-даа чорааш ,бо-ла улуг улус чугаазын дыңнай кааптар мен.Оларның аразында чылдар иштинде бажың оочурунда турар улус  болгулдаар.Ол дугайын телевизорда,солуннарда бижип, көргүзүп турар.Шынап-ла, амгы үеде-даа,эрткен үеде-даа чидии-биле тургустунуп турар айтырыгларның бирээзи-чурттаар оран-сава айтырыы.Бир-бир бодап орарга ,чазак-даа болза ,ынча кижиге бажың-балгат тудуп ,тургузары берге-ле боор.Бичии кажаа-хораа безин тударынга чеже акша,чеже кызыл дер үнерил?
Бо үеге чедир чонну ылаңгыя аныяктарны бажың-балгат –биле хандырар дээш янзы-бүрү хемчеглерни ажылдап кылып,амыдыралга боттандырып турар.Күрүнениң «Аныяк өг-бүлелерге чурттаар оран-сава»деп тускай сорулгалыг прогарамманың тургустунунуп келгени эки деп бодаар мен.Бистиң суурда аныяк өг-бүлелер күрүнениң ачызы-биле чурттаар «уязын» тудуп ап турарлар.
АА.Даржайның чогаалдары солун.Чүге дизе ооң чогаалдары амыдыралчы,кижи оон хөй өөредиглиг чүүлдерни билип алыр.Авторнуң чогаалдарын номчуваан улус бар болза номчуурун кыйгырыып турар кижи-дир мен.Шынап-ла ,бистин бо үеде хоптак,чазый дарга-бошкаларывыс эвээш эвес.Ону кижи чажырып-даа шыдавас,көскү болу 
ерген деп бодаар мен.Ниитилелге ындыг даргаларның турбазы күзенчиг.
Ынчангаш бодап чораан бодалдарымны төндүрүп тура, келир үеже орукту ажылдып,бистерге,чонга,солун чогаалдырны,номнарны чырыдып берип турар чогаалчывыска четтиргенивис илередип,мөгейип чоруулуңар.!
